
	/10.1.3/51530-2024

	Ի պատասխան Ձեր՝ սույն թվականի դեկտեմբերի 5-ի թիվ 01/20.1/37937-2024 գրության հայտնում եմ, որ Արդարադատության նախարարությունն ուսումնասիրել է ««Կրթություն» թերթի խմբագրություն փակ բաժնետիրական ընկերությունը լուծարելու մասին» Հայաստանի Հանրապետության կառավարության որոշման նախագիծը (այսուհետ՝ Նախագիծ), որի վերաբերյալ ներկայացվում է հետեւյալը.
1. Նախագծի 2-րդ կետում «նախագահին՝» բառից հետո առաջարկվում է լրացնել ««Կրթություն» թերթի խմբագրություն փակ բաժնետիրական ընկերության (այսուհետ՝ Ընկերություն)» բառերը՝ հստակեցնելով, թե խոսքն ինչ իրավաբանական անձի լուծարման աշխատանքների վերաբերյալ է։	
	








Ընդունվել է


	2. Նախագծի 3-րդ կետի 1-ին ենթակետում ««Կրթություն» թերթի խմբագրություն փակ բաժնետիրական ընկերության (այսուհետ՝ Ընկերություն)» բառերն առաջարկվում է փոխարինել «Ընկերության» բառով, քանի որ վերոգրյալ կետով առաջարկվող կարգավորմամբ արդեն իսկ կիրառվում է «այսուհետ՝ Ընկերություն» ձևակերպումը՝ ինչով պայմանավորված Նախագծի այլ կետերում ««Կրթություն» թերթի խմբագրություն փակ բաժնետիրական ընկերություն» բառերի փոխարեն նպատակահարմար է կիրառել «Ընկերություն» տերմինը՝ համապատասխան հոլովաձևերով
	
Ընդունվել է


	3. Նախագծի 4-րդ կետի 1-ին և 2-րդ ենթակետերում «պարտատերերի» բառից առաջ առաջարկվում է լրացնել «Ընկերության» բառը:
Նույն կետի 2-րդ ենթակետում կիրառվում է «շարժական գույքը» բառակապակցությունը։ Նշվածի վերաբերյալ հարկ է նկատի ունենալ, որ Քաղաքացիական օրենսգրքի 69-րդ հոդվածի 6-րդ մասի համաձայն՝ պարտատերերի պահանջները բավարարելուց հետո իրավաբանական անձի մնացած գույքը հանձնվում է նրա հիմնադիրներին, ինչից բխում է, որ քննարկվող կարգավորմամբ խոսքն առհասարակ գույքի մասին է, որն իր մեջ ներառում է նաև շարժական գույքը: Քննարկվող դեպքում ընկերության՝ անշարժ գույք չունենալու վերաբերյալ միակ տեղեկատվությունը: Նախագծի հիմնավորումն է, որը թեև անհրաժեշտ տեղեկատվություն է, բայց բավարար չէ Քաղաքացիական օրենսգրքի 69-րդ հոդվածի 6-րդ մասի իմաստով բացի շարժական գույքից իրավաբանական անձի այլ գույքի առկայության կամ բացակայության վերաբերյալ հետևություններ անելու համար։ Միաժամանակ, նախագծի հիմնավորմամբ թեև հղում է կատարվում ընկերության ստեղծման հիրավական հիմք հանդիսացած՝ Կրթության և գիտության նախարարության 29.12.2000 թվականի ««Կրթություն» շաբաթաթերթի խմբագրությունը ««Կրթություն» թերթի խմբագրություն» ՊՓԲԸ վերակազմակերպելու մասին» թիվ 428-Մ հրամանին, որն ուսումնասիրման համար հասանելի չէ: Նման պայմաններում լրացուցիչ հստակեցման կարիք ունի, թե արդյոք Քաղաքացիական օրենսգրքի 69-րդ հոդվածի 6-րդ մասին համահունչ «մնացած գույք» բառակապակցության փոխարեն «շարժական գույք» բառակապակցության կիրառման պատճառը քննարկվող դեպքում միայն շարժական գույքի առկայությունն է:
	


Ընդունվել է


	Հայաստանի Հանրապետության
Ֆինանսների նախարարություն
	17.12.20242.

	
	01/11-1/26968-2024

	ՀՀ ֆինանսների նախարարությունն ուսումնասիրել է ««Կրթություն» թերթի խմբագրություն փակ բաժնետիրական ընկերությունը լուծարելու մասին» Հայաստանի Հանրապետության կառավարության որոշման նախագիծը և հայտնում է, որ դիտողություններ և առաջարկություններ չունի: 
Միաժամանակ, հայտնում ենք նաև, որ անհրաժեշտ է մինչև վերոնշյալ ընկերության լուծարումը, համապատասխան միջոցներ ձեռնարկել՝ ընկերության 2024 թվականի գործունեության արդյունքներով շահութաբաժնի պարտավորության հնարավոր առաջացման դեպքում ապահովելու դրա վճարումը ՀՀ պետական բյուջե։
	




Ընդունվել է
             Ի գիտություն

	Հայաստանի Հանրապետության
Տարածքային կառավարման և ենթակառուցվածքների նախարարություն
	11.12.2024թ.

	
	ԴԽ//40380-2024

	«Կրթություն» թերթի խմբագրություն փակ բաժնետիրական ընկերությունը լուծարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ  առաջարկում ենք հետևյալը.
1. Նախագծի 2-րդ կետում «երկամսյա ժամկետում» բառերը փոխարինել «15-օրյա ժամկետով»,
	



Ընդունվել է

		2. Նախագծի 4-րդ կետի 2-րդ ենթակետը շարադրել հետևյալ խմբագրությամբ՝
«պարտատերերի պահանջների բավարարումից հետո մնացած դրամական միջոցները փոխանցվում են պետական բյուջե, իսկ շարժական գույքը՝ առկայության դեպքում, հանձնվում է Հայաստանի Հանրապետության կրթության, գիտության, մշակույթի և սպորտի նախարարությանը»:
	

Ընդունվել է

		
ՀՀ եկամուտների կոմիտե
	25.12.2024թ.

	
	01/3-4/82728-2024

	Հայաստանի Հանրապետության պետական եկամուտների կոմիտեն քննարկել է «Կրթություն» թերթի խմբագրություն փակ բաժնետիրական ընկերությունը լուծարելու մասին» Հայաստանի Հանրապետության կառավարության որոշման նախագիծը, որի վերաբերյալ հայտնում ենք, որ առաջարկություններ չկան:
	
Ընդունվել է




